
օգոստոսի 2017 թվականի N -Ն
«ԹՎԱՅԻՆ ՀԱՅԱՍՏԱՆ» ՀԻՄՆԱԴՐԱՄ ՍՏԵՂԾԵԼՈՒ ԵՎ ԴՐԱ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈԻ ՄԱՍԻՆ
 
Ղեկավարվելով «Հիմնադրամների մասին» Հայաստանի Հանրապետության օրենքի 10-րդ հոդվածի 4-րդ մասով՝ Հայաստանի Հանրապետության կառավարությունը որոշում է.
1. Ստեղծել «Թվային Հայաստան» հիմնադրամ:
2. Սահմանել, որ հիմնադրամի հիմնադիրն է Հայաստանի Հանրապետությունը` ի դեմս Հայաստանի Հանրապետության կառավարության, որի անունից հանդես եկող պետական կառավարման լիազորված մարմինը Հայաստանի Հանրապետության կառավարության աշխատակազմն է:

3. Հաստատել «Թվային Հայաստան» հիմնադրամի կանոնադրությունը՝ համաձայն հավելվածի: 
4. «Թվային Հայաստան» հիմնադրամի գործադիր տնօրենի ժամանակավոր պաշտոնակատար նշանակել Էդուարդ Ներսիսյանին (ՀՀ քաղաքացի, անձնագիր՝ AP0661492, տրված՝ 15.12.2016թ.-ին 001-ի կողմից, հաշվառված՝ ՀՀ, ք. Երևան, Նոր Նորքի 9-րդ զանգված, 3 շ.), պետական գրանցման պահից «Թվային Հայաստան» հիմնադրամի գործադիր տնօրեն նշանակել Էդուարդ Ներսիսյանին (ՀՀ քաղաքացի, անձնագիր՝ ՀՀ քաղաքացի, AP0661492, տրված՝ 15.12.2016թ.-ին 001-ի կողմից, հաշվառված՝ ՀՀ, ք. Երևան, Նոր Նորքի 9-րդ զանգված, 3 շ.):
5. Առաջարկել «Թվային Հայաստան» հիմնադրամի գործադիր տնօրենի ժամանակավոր պաշտոնակատարին`
1) սույն որոշումն ուժի մեջ մտնելուց հետո երկամսյա ժամկետում ապահովել  «Թվային Հայաստան» հիմնադրամի՝ Հայաստանի Հանրապետության օրենքով սահմանված կարգով պետական գրանցումը.

2)  հիմնադրամի պետական գրանցումից հետո երկամսյա ժամնետում Հայաստանի Հանրապետության կառավարության աշխատակազմ ներկայացնել առաջարկություն հիմնադրամին հատկացվող գույքի և տարածքի վերաբերյալ.
3) հիմնադրամի պետական գրանցումից հետո եռամսյա ժամկետում Հայաստանի Հանրապետության վարչապետի հաստատմանը ներկայացնել հիմնադրամի հոգաբարձուների խորհրդի անհատական կազմը:
6. «Թվային Հայաստան» հիմնադրամի գրանցման հետ կապված ծախսերն իրականացնել ՀՀ կառավարության աշխատակազմի  միջոցների հաշվին։
 
	Հայաստանի Հանրապետության

վարչապետ
	Կ. Կարապետյան 


ՀԻՄՆԱՎՈՐՈՒՄ

««ԹՎԱՅԻՆ ՀԱՅԱՍՏԱՆ» ՀԻՄՆԱԴՐԱՄ ՍՏԵՂԾԵԼՈՒ ԵՎ ԴՐԱ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Անհրաժեշտությունը

	
	Հայաստանի Հանրապետությունում կառավարման արդյունավետության բարձրացման, թափանցիկության և բարենպաստ բիզնես-միջավայրի ապահովման համար, անհրաժեշտ է տեղեկատվական ժամանակակից տեխնոլոգիական հենքի վրա ձևավորել հանրապետական կառավարման բոլոր ոլորտներում միասնական թվայնացված միջավայր: 
Ժամանակակից թվային օրակարգի իրագործումը պահանջում է միասնական մասնագիտացված և համակարգված մոտեցումներ՝  կենտրոնացված օղակի՝  «Թվային Հայաստան» հիմնադրամի ստեղծման միջոցով, որին   կպատվիրակվի միասնական տեսլականի հիման վրա Հայաստանի Հանրապետության թվային օրակարգի մշակման և իրականացման  համակարգման ողջ գործընթացը, պետական կառավարման և տեղական ինքնակառավարման ոլորտների էլեկտրոնային համակարգերի զարգացումը և պետական կառավարման մարմինների միջև փոխգործելիության (Interoperability) մակարդակի բարձրացումը:

	2.
	Ընթացիկ իրավիճակը և  խնդիրները

	
	Ներկայումս Հայաստանի Հանրապետության թվային օրակարգի մշակման և իրականացման, ինչպես նաև պետական կառավարման և տեղական ինքնակառավարման մարմիններում բացակայում են էլեկտրոնային կառավարման համակարգերի զարգացման քաղաքականության և  ընթացիկ գործընթացների միասնական համակարգման մեխանիզմները, մասնավորապես՝
· Էլեկտրոնային կառավարման ոլորտում պետական միասնական քաղաքականության և ստանդարտների մշակումը, ներդրումը և կիրառումն ապահովելու համար՝ մասնագիտացված, պատասխանատու կառույցի բացակայություն,
· Թվային օրակարգի շրջանակներում, ինչպես նաև դրա զարգացմանն ուղղված միջազգային համագործակցության միասնական և կենտրոնացված մոտեցման անհրաժեշտություն,
· Պետական կառավարման մարմիններում թվային օրակարգի շրջանակներում ՏՏ կիրառման և տեղեկատվության փոխանակման միասնական ստանդարտների բացակայություն,
· ՀՀ պետական հատվածում առկա տեղեկատվական համակարգերի, ռեսուրսների և հնարավորությունների համակարգված ռեեստրի  բացակայություն,

· Պետական կառավարման մարմիններում և հանրային կառավարման ոլորտում գործընթացների ավտոմատացման և նոր տեխնոլոգիաների ներդրման անհրաժեշտություն:

	3.
	Տվյալ բնագավառում իրականացվող քաղաքականությունը

	
	· Որոշ գերաստեսչություններ միջոցներ ձեռնարկում են միասնական թվայնացված միջավայրի ստեղծման ուղղությամբ, սակայն արդյունավետության համար պահանջվում է միասնական, համակարգված լուծում:

· Կառավարության 2017-2022 թվականների ծրագրով սահմանված են՝ թվային օրակարգից բխող մի շարք համալիր միջոցառումներ՝ հստակ ժամկետներով, այդ թվում` կենտրոնացված մասնագիտացված օղակի ստեղծումը:
· Համաշխարհային բանկի ֆինանսավորմամբ իրականացվում է «Պետական հատվածի արդիականացման III ծրագիր», որի շրջանակներում մեկնարկել են պետական ծառայությունների մատուցման բարելավմանն ուղղված էլեկտրոնային կառավարման լուծումների մշակման և ներդրման աշխատանքները:
· Կառավարության հանձնառությամբ Ռազմավարական նախաձեռնությունների կենտրոնը իրականացնում է Հայաստանի թվային օրակարգի  ռազմավարության մշակման տեխնիկական առաջադրանքի և համապատասխան փորձագիտական աջակցության ներգրավման աշխատանքներ:
· Հայաստանի Հանրապետության վարչապետի՝ 26 ապրիլի 2017 թվականի N 395-Ա որոշմամբ, ստեղծվել է «Թվային զարգացմանն աջակցող խորհուրդ», որի հիմնական նպատակը՝ ՀՀ-ում թվային զարգացման ռազմավարության մշակման և իրականացման, թվային հասարակության ձևավորման աջակցման, ԵԱՏՄ, ԵՄ և Համաշխարհային թվային գործընթացների իրագործման և իրականացման աշխատանքների համակարգումն է:
· 2011 թվականից գործում է «Էլեկտրոնային կառավարման ենթակառուցվածքների ներդրման գրասենյակ», որը իրականացնում է քաղաքացիներին մատուցվող էլեկտրոնային ծառայությունների ներդրման և ինտեգրման աշխատանքներ: 

	4.
	Կարգավորման նպատակը և բնույթը

	
	Հայաստանի Հանրապետության թվային օրակարգի մշակման և իրականացման  գործընթացի համակարգում, պետական կառավարման և տեղական ինքնակառավարման ոլորտների էլեկտրոնային համակարգերի զարգացում և պետական կառավարման մարմինների միջև փոխգործելիության (Interoperability) մակարդակի բարձրացում:
«Թվային Հայաստան» կենտրոնացված մասնագիտացված հիմնադրամի կանոնադրության համաձայն ղեկավար մարմնի՝ հոգաբարձուների խորհրդի նախագահը ի պաշտոնե ՀՀ վարչապետն է: Հիմնադրամի առաջարկվող կարգավիճակով այն առավել զգայուն է պետական կամքի դրսևորմանը` ապահովելով առավել արդյունավետ արձագանքում իրականացվող փոփոխություններին և համապատասխանեցում պահանջներին:

«Թվային Հայաստան» հիմնադրամի ղեկավարը կստանձնի «Գլխավոր տեղեկատվական տնօրենի» (Chief Information Officer) գործառույթը:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության կառավարության աշխատակազմ  

	6.
	Ակնկալվող արդյունքը

	 
	Հայաստանի Հանրապետության թվային օրակարգի իրագործում, մասնավորապես՝
· Թվային նոր ռազմավարության մշակում, 
· Հանրապետական կառավարման բոլոր ոլորտներում միասնական թվայնացված միջավայրի ձևավորում, 
· Թվային օրակարգի և պետական կառավարման էլեկտրոնային կառավարման համակարգերի նկատմամբ միասնական քաղաքականության  և պահանջների մշակում և կիրառում,
· Պետական կառավարման և տեղական ինքնակառավարման համակարգերի արդիականացում և տեղեկատվական անվտանգության աստիճանի բարձրացում, 
· Պետական ծախսերի կրճատում, 
· Վարչարարության պարզեցում, 
· Թափանցիկության,  հաշվետվողականության բարձրացում,
· Կոռուպցիոն ռիսկերի նվազեցում, 
· Քաղաքացիներին և բիզնես ոլորտին պետության կողմից մատուցվող ծառայություն​ների որակի, մատչելիության ու դրանց արդյունավետության բարձրացում: 


Տ Ե Ղ Ե Կ Ա Ն Ք

«ԹՎԱՅԻՆ ՀԱՅԱՍՏԱՆ» ՀԻՄՆԱԴՐԱՄ ՍՏԵՂԾԵԼՈՒ ԵՎ ԴՐԱ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Թվային Հայաստան» հիմնադրամ ստեղծելու և դրա կանոնադրությունը հաստատելոի մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանա:

ՏԵՂԵԿԱՆՔ

«ԹՎԱՅԻՆ ՀԱՅԱՍՏԱՆ» ՀԻՄՆԱԴՐԱՄ ՍՏԵՂԾԵԼՈՒ ԵՎ ԴՐԱ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
Նախագծի ընդունման արդյունքում տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում: 
